
deialdian goian aipatzen diren zinegotzi jaun andreak bildu dira Udal Plenoaren ohiko bilkura burutzeko 

1. ONARTZEA, BADAGOKIO, AURREKO BILKURETAKO AKTAK. 

Alkate-Lehendakariak 2022ko irailaren 29ko eta 2022ko azaroaren 24ko ohiko bilkuretako akten gainean 
inork oharrik ote duen galdetu du. 

Inork akta horiei buruz oharpenik ez duenez, lehendakariak aktak onartzeko bozketa deitu du eta aho 
batez onartu dira, 2568/1986 Errege Dekretuaren, azaroaren 28koaren, Toki Erakundeen Antolakuntza, 
Funtzionamendu eta Eraentza Juridikoaren Erregelamendua onartzen duenaren 91. artikuluan 
ezarritakoaren arabera. 

 

2. DEKRETUEN BERRI EMATEA. 

Udalbatza, besterik gabe, azken ohiko bilkuratik egin diren dekretuen jakitun gelditu da (443/22tik 
501/22ra eta 1/23tik 18/23ra).  

 

3. AZKO-18 UDAL BIDEAREN INGURUKO ARGIPENA. 

Alkateak adierazten du, José Manuel Mozos Múgica eta Oier Cortabarria Barandiaranek Azko-18 udal 
bidearen inguruan eskaera egin zutela. Bertan eskatu dute, udal bide hori udal landa bideen inbentariotik 
ateratzea eta horretarako, hainbat argurio aurkeztu dituzte. 

Besterik gabe, alkateak aurkezten du Ogasun, Antolaketa eta Funtzionamendu Batzordeak egindako 
erabaki proposamena: 

“Ikusita, 2021eko uztailaren 7an Jose Manuel Mozos jaunak eta Oier Cortabarria Barandiaran jaunak 
aurkeztutako idatzia, bai eta lehenengoak ekainaren 1ean aurkeztutako idatzia ere. Horietan eskatzen da 
Aramaioko bide publikoen inbentarioa aldatu eta Azko 18 gisa ageri den bidea kanpo uzteko; izan ere, 
eskatzaileek ulertzen dute pista pribatua dela, eta arrazoitzen dute pista hori haiek egin zutela, kostua 
euren gain hartuta, eta haien lurretan hasi eta amaitzen dela. 

Kontuan hartuta, 2017ko azaroaren 30eko osoko bilkuran Aramaioko landa bide publikoen inbentarioaren 
lehen fasearen hasierako onespena gauzatu zuela Aramaioko Udalak, eta jendaurrean jarri zuela, 
jakinarazpen bat argitaratuta 141 zenbakidun Arabako Aldizkari Ofizialean, abenduaren 13koan. 
Aipatutako epean ez zen alegaziorik aurkeztu Azko 18 bideari buruz, eta horrenbestez, 2018ko ekainaren 
28ko osoko bilkuran behin betiko onartu zen inbentarioa.  

Behin betiko onartze horren aurka ez zen errekurtsorik aurkeztu bide horrekin lotuta, eta beraz, ez da 
egokia garaiz kanpo hura inbentariotik kentzeko eskatzea. 

Kontuan hartuta, edonola ere, administrazio erregistro bat besterik ez dela bideen inbentarioa. Izan ere, 
jabari publikoko itxura eman arren, ez ditu aurretik juzgatzen titulartasun-kontuak egiaztatzeko egikaritu 
ahalko liratekeen akzio zibilak, eta beraz, bide bat inbentarioan sartzea zuzena izan dadin, nahikoa da 
hura erabilera publikokoa izatea. Inbentarioa egin zuen enpresari galdetuta, komunikatu digute bidea 
sartu zutela zantzu argi eta behar bestekoak ikusi zituztela horretarako, katastro historikoan zein egungo 
katastroan agertzen baita eta erabilera publikorako irekia baitago. 

Kontuan hartuta, eskatzaileek ez dutela inolako frogarik aurkeztu Azko bidea inbentariotik kanpo utzi 
beharko litzatekeela frogatzen duenik; alderantziz, egiaztatu da inbentarioan Azko 18 gisa ageri den 
bidea katastro historikoan ageri zela, bai eta egungo katastroan ere, jabetza pribatuko katastro partzelak 
bereizten dituela, eta erabilera publikorako irekia dagoela duela 50 urte baino gehiago. Ez da egia, 
interesdunek hala badiote ere, haien lurretan hasi eta bukatzen denik; izan ere, beste bide publiko batzuk 
lotzen ditu eta erabilera publikokoa da (Azko 17 bide publikoa lotzen du Aramaiotik Legutiora doan 
errepide orokorrarekin). 

Horren aurrean, ez du froga baliorik alkate batek sinatutako idatzi batek, bideen inbentarioa onartu baino 
lehen sinatutakoa izanik eta gaiari buruz azterketarik edo udalaren erabakirik egon dela  jasota egon 
gabe. 

Aintzat hartuta, ondorengo bi lege testuetan xedatutakoa: 1372/1986 Errege Dekretua, ekainaren 13koa, 
Ondasunen Erregelamendua onartzen duena eta 39/2015 Legea, urriaren 1ekoa, Administrazio 
Publikoen Administrazio Prozedura Erkideari buruzkoa. 

Udalak, 2023ko urtarrilaren 26ko osoko bilkuran, aho batez, honako hau ADOSTU DU: 

Lehenik.- Udalaren bide publikoen inbentariotik Azko 18 bidea kentzeko eskaera ezestea. 

Bigarrenik.- Erabaki hau interesdunei jakinaraztea.” 

Bozketa deitu eta Udalbatzak, bertaratutako zinegotzi guztien aldeko botoarekin Ogasun, Antolaketa eta 
Funtzionamendu Batzordeak proposatutako erabakia, ONETSI ETA AKORDIO MAILARA JASO DU. 

 

4. UDAL LANGILEEN ORDAINSARIEN IGOERA. 

2022.12.24an, BOEn abenduaren 23ko 31/2022 Legea argitaratu da, 2023rako Estatuko Aurrekontu 
Orokorrei buruzkoa. 

Lege horrek III. Tituluko I. Kapituluan arautzen ditu sektore publikoaren zerbitzura dauden langile-
gastuak, eta, zehazki, 19. artikuluan, 2023ko ekitaldirako ordainsarien igoeren mugen gaiari heldu dio, 
eta honako hau arautu du: 

“19. artikulua. Jarduera ekonomikoaren plangintza orokorraren oinarriak eta koordinazioa, sektore 
publikoaren zerbitzura dauden langileen gastuei dagokienez. 

(…) Bi. 1. 2023. urtean, sektore publikoaren zerbitzuko langileen ordainsariek ezingo dute ehuneko 
2,5eko igoera orokorra izan 2022ko abenduaren 31n indarrean zeudenekiko, konparazioaren bi 
aldietarako homogeneotasunari dagokionez, bai langileen kopuruari dagokionez, bai antzinatasunari 
dagokionez. 

2. Halaber, hala badagokio, igoera hauek aplikatuko dira 2022ko abenduaren 31n indarrean zeuden 
ordainsariei dagokienez, eta bi kasuetan 2023ko urtarrilaren 1etik aurrera izango dituzte ondorioak: 

a) Kontsumoko Prezioen Indize Harmonizatuaren (KPIH) bilakaerari lotutako igoera. 2022ko KPIHaren 
eta 2023ko iraileko KPIH aurreratuaren batura ehuneko 6tik gorakoa bada, ehuneko 0,5eko gehieneko 
ordainsari-igoera gehigarria aplikatuko da. 

b) Ondorio horietarako, Espainiako Estatistikako Institutuak (INE) 2023ko iraileko KPIH aurreratuaren 
datuak argitaratu ondoren, gehikuntza horren aplikazioa onartuko da Ministro Kontseiluaren Erabakiaren 
bidez, eta BOEn argitaratuko da. 

c) Barne Produktu Gordin (BPG) nominalak 2023an izan duen bilakaerari lotutako igoera. BPG 
nominalaren hazkundea Jaurlaritzak Aurrekontuen Lege hau egitearekin batera doan koadro 
makroekonomikoan kalkulatutakoa bera edo handiagoa bada, ehuneko 0,5eko ordainsari igoera 
osagarria aplikatuko da. 

Horretarako, INEk 2023ko BPGaren aurrerapen datuak argitaratu ondoren, gehikuntza hori aplikatzea 
onartuko da Ministro Kontseiluaren Erabakiaren bidez, eta BOEn argitaratuko da (…)” 

Besterik gabe, aurkezten da Ogasun, Antolaketa eta Funtzionamendu Batzordeak eta Zerbitzuen 
Batzordeak Udalbatzari egiten dioten erabaki proposamena: 

Lehena.- Ordainsarien igoera orokorra legez onartutako mugaren arabera onartzea, hau da, ehuneko 2,5 
handiagoa (%2,5) izatea 2022ko abenduaren 31n indarrean zeudenen aldean. Igoera orokor hori bi 
alderdietan berdinak izan behar dira: langileen kopuruari dagokionez eta antzinatasunari dagokionez. 
Igoera 2023ko urtarrilaren 1etik aurrerako ondorioekin izan behar da. Hori guztia 2023ko Estatuko 
Aurrekontu Orokorrei buruzko 31/2022 Legearen 19-Bi-1 artikuluan xedatutakoaren arabera. 

Bigarrena.- Aipatutako 31/2022 Lege horren 19-Bi-2 artikuluan xedatutakoari dagokionez, %0,5eko 
igoera gehigarri bana aurreikusten duena, hau da, Kontsumo Prezioen Indize Harmonizatuaren (KPIH) 
bilakaerari eta Barne Produktu Gordinaren (BPG) 2023ko bilakaerari lotuta, Ministro Kontseiluaren 
Erabakian adierazitako egunetan xedatutako dutena betetzea gomendatzen da. Horretarako EUDELek 
horren guztiaren berri emango du.  

Hirugarrena.- Honakoaren berri ematea udal langileei. 

Alkateak bozketa deitu eta Udalbatzak, bertaratutako zinegotzi guztien aldeko botoarekin, aho batez, 
Ogasun, Antolaketa eta Funtzionamendu Batzordearen proposamena, ONETSI ETA AKORDIO 
MAILARA JASO DU. 

5. KZ GUNEEN ZERBITZUETARAKO HITZARMENA SINATZEA. 

2001eko apirilaren 10ean Gobernu- kontseiluak “Konekta Zaitez Ciudadan@” programa “Euskadi 
Informazioaren Gizartean” planean sartzea onetsi zuela. Akordio horren bidez, "Konekta Zaitez 
Ciudadan@” programaren kudeaketa eta jarraipena egitea Informazioaren eta Komunikazioen 
Teknologien Zuzendaritzaren esku uzten da, Eusko Jaurlaritzaren Informatika Elkartea SA (EJIE)ri 
programa burutzeko beharrezkoak diren adina zeregin informatiko esleitzeko ahalmena ematen diolarik. 

Gaur egun, KZgunea proiektua Euskadi Eraldaketa Digitalerako Estrategia 2025 – EEDE2025- esparruan 
kokatzen del, teknologia pertsonen zerbitzura jarri eta hurbiltzeko, gizarte digital ireki, demokratiko eta 
iraunkor bat lortzeko funtsezko pieza delarik.. Modu estrategikoan, integralean eta diziplina anitzekon, 
IKTen abantailak aprobetxatu nahi dira gizarte orientazioa duten bi helburu lortzeko: lehiakortasuna 
hobetzea eta herritarren ongizatea eta bizi-kalitatea hobetzea. Ildo horretan, KZgunea eta haren ezarpen 
zabala helburu horiek lortzeko ekintzak ezartzea ahalbidetzen duen aliatu handia bilakatzen da. 

Hartara, Indarrean dagoen hitzarmena berriztu beharra dagoela adierazten du alkateak. Hitzarmen honen 
helburua EJIEren eta Aramaioko Udalaren arteko lankidetza-harremanak ezartzea da, 1. eranskinean 
adierazitako helbidean kokatutako KZgunea ireki, erabili eta aprobetxatzeko prestakuntza- programak eta 
KZguneak eskaintzen dituen gainerako zerbitzuak emateko eta, horrenbestez, Udal Kultur Etxean 
dagoen gelaren jabari publikoko emakida arautzea. 

Hitzarmenak horrela dio, hitzez hitz: 

“ARAMAIOKO UDALAREN ETA EUSKO JAURLARITZAREN INFORMATIKA ELKARTEA, S.A. (EJIE)REN ARTEKO LANKIDETZA 
HITZARMENA KZGUNEA ZENTROEN IREKIERA, ERABILERA ETA APROBETXAMENDUA ARAUTZEKO, KZ CIUDADAN@ 

PROGRAMAREN ESPARRUAN.  

Aramaio, sinadura elektronikoaren datan. 

BILDURIK 

Alde batetik, LIERNI ALTUNA UGARTE Alkate andrea, Aramaioko Udalaren ordezkari gisa. 

Bestetik, 

Bestetik, ASIER SÁEZ DE VICUÑA ORTUETA jauna, EJIE S.A.ko zuzendari nagusia, enpresa hori ordezkatuz, 

HAUXE ADIERAZTEN DUTE  

1.- 2001eko apirilaren 10ean Gobernu- kontseiluak “Konekta Zaitez Ciudadan@” programa “Euskadi Informazioaren Gizartean” 
planean sartzea onetsi zuela. Akordio horren bidez, "Konekta Zaitez Ciudadan@” programaren kudeaketa eta jarraipena egitea 
Informazioaren eta Komunikazioen Teknologien Zuzendaritzaren esku uzten da, Eusko Jaurlaritzaren Informatika Elkartea SA (EJIE)ri 
programa burutzeko beharrezkoak diren adina zeregin informatiko esleitzeko ahalmena ematen diolarik. 

2.- KZguneen euskal sare publiko hori Eusko Jaurlaritzako Informazio eta Komunikazio Teknologien Zuzendaritza beraren mende 
dago oraindik ere, eta zuzendaritza horrek urtero “Konekta Zaitez” programa, aurrerantzean KZgunea, garatzea Eusko Jaurlaritzaren 
Informatika Elkartea S.A. (EJIE)ren esku uzten du, eta udalekin zentroak irekitzeko eta kudeatzeko beharrezko akordioak 
formalizatzea. 

3.- Eusko Jaurlaritzak eta Euskadiko Udalen Elkarteak (EUDEL) 2002eko azaroaren 30aninformazioaren gizartera sartu ahal izateko 
zentroen sare bat (“Konekta Zaitez Ciudadan@” programa) martxan jartzea ahalbidetuko zuen akordioa sinatu dutela lankidetza 
marko bat ezartzeko. 

4.- Gaur egun, KZgunea proiektua Euskadi Eraldaketa Digitalerako Estrategia 2025 – EEDE2025- esparruan kokatzen del, teknologia 
pertsonen zerbitzura jarri eta hurbiltzeko, gizarte digital ireki, demokratiko eta iraunkor bat lortzeko funtsezko pieza delarik.. Modu 
estrategikoan, integralean eta diziplina anitzekon, IKTen abantailak aprobetxatu nahi dira gizarte orientazioa duten bi helburu lortzeko: 
lehiakortasuna hobetzea eta herritarren ongizatea eta bizi-kalitatea hobetzea. Ildo horretan, KZgunea eta haren ezarpen zabala 
helburu horiek lortzeko ekintzak ezartzea ahalbidetzen duen aliatu handia bilakatzen da. 

5.- Informazioaren eta Komunikazioaren Teknologien Zuzendaritza ados dago Aramaio "Konekta Zaitez Ciudadan@" programari 
atxikitzearekin. Programa hori 1. eranskinean adierazitako helbidean dagoen espazioan garatuko da, erabilera eta zerbitzu 
publikorako bideratua.  

6.- 2018ko uztailaren 3an EAEko KZgune zentroetan erabiltzaileei arreta ematen diharduten langileen aurkako jarrera oldarkorrak 
prebenitzeko eta horiei aurre egiteko plan bat onartu zuen EJIEk. Aramaioko Udalak kontuan izan nahi du plan hori, zerbitzu hori 
eskaintzen den espazioaren erabilera-baldintzak berritu, eguneratu eta hitzarmen bakarrean jaso behar direlarik., eta  

7.- Tokiko araudiek xedatzen dutenez, “jabari publikoko ondasunak erabiltzean, erabilera pribatibotzat joko da jabari publikoaren zati 
bat okupatzea, gainerako interesdunek erabiltzea mugatu edo galarazten duelarik”. Orobat zehazten du jabari publikoko ondasunen 
erabilera administrazio-emakidari lotuta egongo dela. Administrazio Publikoen Ondareari buruzko azaroaren 3ko 33/2003 Legeak 
emakiden esleipen erregimena arautzen du 93. eta 94. artikuluetan. Bertan jasotzen denez, jabari publikoaren emakidak lehia aske 

bidez emango badira ere, zuzenean ere eman ahalko dira, lege beraren 137.4 artikuluan aurreikusitako egoeretan, eta artikulu 
horretako a) atalak dioenez, hartzailea beste administrazio publiko bat bada, zuzenean esleitzeko aukera egongo da. 

Hori kontuan izanik, bi aldeei komeni zaie lankidetza-hitzarmen hau sinatzea, horrek EJIEri 1. eranskinean adierazitako helbidean 
adierazitako gela bat zuzenean emateko bide emango baitu, herri administrazioen arteko lankidetza arduratsua lortzea helburu, eta, 
horrenbestez, egoki da Aramaioko Udalak KZgunea ireki, erabili eta aprobetxatzen laguntzea, bai eta KZgunean erabiltzaileei arreta 
ematen diharduten langileen aurkako jarrera oldarkorrak prebenitzeko eta horiei aurre egiteko plana kontuan hartzea ere, honako 
klausula hauei jarraiki: 

KLAUSULAK  

LEHENA. XEDEA 

Hitzarmen honen helburua EJIEren eta Aramaioko Udalaren arteko lankidetza-harremanak ezartzea da, 1. eranskinean adierazitako 
helbidean kokatutako KZgunea ireki, erabili eta aprobetxatzeko prestakuntza- programak eta KZguneak eskaintzen dituen gainerako 
zerbitzuak emateko eta, horrenbestez, Kurtzio Kultur Etxean dagoen gelaren jabari publikoko emakida arautzea. 

BIGARRENA. LORTU NAHI DIREN HELBURU KOMUNAK 

Hitzarmen honetako aldeek adostu duten lankidetzak helburu partikular –zentro bakoitzarenak– eta orokor –KZgunea programarenak– 
hauek izango ditu: 

• KZgunearen Zerbitzuen Kartan zehaztutakoei jarraikiz zabaltzea KZgunea zentroa. 

Zentroaren egutegia KZgune guztientzako egindako egutegi orokorrera egokituko da. 

• Udalerriko herritarrei teknologia berrien inguruko prestakuntza libre, unibertsal eta egituratua ematea. Antolakuntza, laguntzaileak 
hautatzea eta baliabideen eskuragarritasuna zentroko hezitzaileen ardura izango dira  

• Zerbitzuak ematen direla bermatzea, bai KZgunea programakoak bai udalak zentro horretan ematen dituenak zein hitzarmeneko 
aldeekin lankidetzan diharduten erakundeek ematen dituztenak, hala, zentroaren kalitateirudia indartzeko. 

• Ahalik eta jende gehienengana heltzea, bai udalerri mailan, bai oro har, hiru lurralde historikoetan. 

• Bi aldeen interesekoa den eta kostu ekonomikorik ez dakarren beste edozein, gastu hori onartzen dutenean izan ezik. 

HIRUGARRENA. ZERBITZUAK EMATEKO BALDINTZAK: 

• Lan egutegia: KZguneak lan egutegi estandar bat eratuko du bere zentro guztientzat, aurreko urteko azken hilabetean egin eta 
udaletxera bidaliko dena. Lan egutegi horrek beti Gobernuak onartutako estatu, autonomia erkidego, probintzia eta udal mailako 
jaiegunak hartuko ditu kontuan. Gainera, oro har, abuztuan jai hartuko dute KZguneek. Lan egutegia udalei jakinaraziko zaie 
Kudeaketa Zentroak onartu bezain laster. Edozein kasutan ere, lan-egutegi hori KZgunea kokatuta dagoen espazioa irekitzeko egun 
eta ordutegietara egokitu beharko da. 

• Lokalaren irekitzeko orduak: ahal denean, hezitzaileei eta/edo KZguneari loturiko programetako begiraleei KZguneko prestakuntza- 
zerbitzuak eta kanpoko prestakuntza emateko beharrezkoak diren ordutegietan zentroen irekiera ahalik eta gehien erraztuko zaie. 

• Lankidetza promozioan: ahal den heinean, KZgunean eskaintzen diren zerbitzuen promozioan lagunduko du. Lankidetza horrek 
kostua ekar dezake udalarentzat honelako ekintzak direla eta: gutunak inprimatzea, KZguneak helarazitako propaganda banatzea, 
zentroa promozionatzeko ekitaldiak antolatzea, etab. 

LAUGARRENA. ZERBITZUEN ZERRENDA 

KZguneetako zerbitzu estandarrak Indarrean dagoen Zerbitzuen Kartan sartuta daudenak. KZguneetako zerbitzu ez-estandarrak 
Udalak KZguneari aipatu berri diren zerbitzu estandarretan sartzen ez den zerbitzuren bat emateko eskatuko balio, zerbitzu horiek 
honela aratuko dira: 

• KZgunea zentroa dagoen espazioa utzi ahal izango da KZguneko hezitzaileen lan orduetatik kanpo, eskabide formal bat aurkezten 
denean. 

• KZgunearena ez den prestakuntza emateko, beharrezkoak diren baliabide teknologikoak egokitu behar badira, KZguneari dagokio 
egokitzapen hori eskatzea, kudeatzea eta ezartzea, aldaketa horiek aztertu eta bideragarriak direla erabaki eta gero. 

• Udalak, beharra izanez gero, zentroa KZgunearen ordutegitik kanpo zabaldu ahal izango du nabigazio-zerbitzuak eskaintzeko. 

Aramaioko Udalak KZguneari zentroa zein ordutegitan irekiko duen jakinaraziko dio, zerbitzu horren publizitate egokia egin dadin.  

BOSGARRENA.- EJIE-REN BETEBEHARRAK 

EJIEk honako betebehar hauek hartzen ditu bere gain: 

• Zentroen sarean kokatuta dagoen KZgunea zentroa kudeatzea, KZC@ kudeaketazentroan ezarritako irizpide estrategikoei jarraituz. 
Zentro horiek beharrezko baliabide material eta teknologikoak zein giza baliabideak izango dituzte ezarritako helburuak erdiesteko. 
Udalerri ezberdinetako KZguneen funtzionamendua homogeneoa izango da, eta Zerbitzuen Kartan zehaztutakoak betetzea izango du 
helburu. 

• KZgunea zentroa beharrezkoak diren baliabide teknologiko eta didaktikoekin zein giza baliabideekin hornitzea, eta horietatik 
eratorritako kostuak bere gain hartzea ezarritako helburuak betetzeko. Baliabide hauek dira azpimarragarrienak: 

o Azpiegitura teknikoak (PCak, komunikazio-lineak...): erostea eta onik mantentzea, bai horiek konpontzea eta ordezkatzea ere. 1. 
eranskinean adierazten da instalatutako ekipo kopurua. 

o KZC@ programaren helburua teknologiak sustatzea da; horretarako diseinatutako zerbitzuen katalogoa osatzen duten 
prestakuntza- eta zabalkunde-materialak. 

o Zerbitzuen katalogoan ageri diren jarduerak egitea. 

o Zentroaren kudeaketa egiteko beharrezko informazio-sistema (erabilera eta jarduerei dagozkien estatistikak etab.). 

o KZguneko Kudeaketa-Zentroak erabiltzaileei arreta emateko lanak, mantentze-lanak, euskarri teknikoei loturikoak etab. kudeatuko 
ditu. 

o Hezitzailearen presentziak bermatuko du KZguneak eskaintzen dituen zerbitzuak behar bezala ematen direla.  

• KZgunea proiektuari lotutako langileek ez dute inolako kontratu-konpromisorik ez eta lan-loturarik izango Aramaioko Udalarekin. 
KZgunea zentroko hezitzaileek ez dute inola ere dagokion toki- administrazioarekin lanharremanik edo harreman profesionalik izango. 

• Udalarekin elkarlanean aritzea zentroan egiten diren jardueren berri herritarren artean zabaltzeko, udalerriko ahalik eta pertsona 
gehienek parte hartzea lortze aldera. EJIEk beharrezko baliabide (materialak, pertsonalak eta ekonomikoak) erabili eta bere gain 
hartuko ditu, oro har hiru lurralde historikoetan aplikatu beharreko dibulgazio-ekintzetan. 

• Zentroaren jarduerak beste erakunde ekimen batzuekin koordinatzea horien gehienezko sinergia eta errentagarritasuna lortzeko, 
udalerriko herritarren mesedetan. 

• Udalari zentroaren eguneroko funtzionamenduaren eta egindako hobekuntza-ekintzen inguruko informazioa ematea, inbertitutako 
baliabideen eta lortutako emaitzen arteko oreka mantentze aldera. 

• Udal eta gizarte-etxeetan ematen den zerbitzuaren garapenean sortzen diren gorabehera gatazkatsu eta gizalegearen aurkako 
jokabide oro koordinatzaileari jakinaraztea. 

• Lokalak eraikitzeko, altzariz janzteko eta antolatzeko jarraibideak eta irudi korporatiboa ematea. 

• Aipatutako zentroa KZgunea zentroen sare orokorrean sartzea, martxan jarriko diren jarduera komunei etekina atera diezaien. 

SEIGARRENA. ARAMAIOKO UDALAREN BETEBEHARRAK 

Aramaioko Udalak honako betebehar hauek hartuko ditu bere gain: 

• 1. eranskinean adierazitako lekuan kokatutako lokal bat EJIEren esku jartzea jabari publikoko emakida bidez eta kosterik gabe, 
KZgunea programa gara dadin. Lokal horri sarbide-baldintza egokiak eman beharko dizkie Udalak KZgunearen identifikazio eta 
errotulazio egokia beti bermatuko delarik.. 

Lokalaren atontzea, altzariei, pinturari, kableei eta abarrei dagokienez. 

• Erantzukizun zibila eta lokalen mantentze-lan desegokiek KZgunearen azpiegitura-ekipoei eragindako kalteak bere gain hartzea, 
ondorioz, beharrezkoak diren aseguruak kontratatzea eta udal-titulartasuneko lokal eta instalazioei dagozkien segurtasun-arau eta 
neurriak ezartzea. 

• Lokala baldintza egokietan mantentzea, garbitasunari, urari, energia elektrikoari eta abarrei dagokienez, eta horietatik eratorritako 
gastuak bere gain hartzea. 

• Udalaren ahalmenen neurrian, 1. eranskinean adierazten den helbidean dagoen KZgunean ematen den zerbitzuaren erabilera ona 
sustatu eta bultzatzea, betiere EAEko KZguneetako jendearentzako arretako langileekiko jarrera bortitzen aurkako prebentzioeta 
jarduera-plana kontuan hartuta.. 

• Zentroko egunerokoan gerta litezkeen gatazka-egoerak bideratzeko harremanetarako baliabide egokiak ematea. 

• Zentroaren eta bertan garatzen diren jardueren berri ematea Udalak helburu horretarako dituen baliabideak erabiliz (Udal Aldizkaria, 
mailing-ak...), KZgunea programako Komunikazio arduradunarekin koordinatuta. 

• Aipatutako hedapen hori egiteko beharrezkoak diren baliabide materialak, pertsonalak zein ekonomikoak bere gain hartzea. 
Zentroak udalerriaren esparruan garatzen dituen jardueren zabalkunde ekintzetarako soilik erabiliko ditu Aramaioko Udalak bide 
horiek. 

ZAZPIGARRENA. KONTROLA ETA SEGIMENDUA 

Hitzarmen honen bidez adosten diren zerbitzuen funtzionamendu egokia zaindu beharko dute bi alderdieketa, bi aldeetako edozeinek 
eskatuta, bilerak egin ahal izango dira egokitzat jotzen denean. 

Alde bakoitzak esleituko dituen langileak: 

• EJIEk KZguneko Kudeaketa Zentroari loturiko langileak esleituko ditu. 

• Aramaioko udalaren aldetik: 

o Eusko Jaurlaritzako arduradun instituzionalekin harremanetan egongo den izaera instituzionaleko bitarteko bat. 

o Eta izaera teknikoko bitartekariak, KZguneko Kudeaketa Zentroan dauden arduradunekin harremana mantentzen dutenak. ubicados 
en el Centro de Gestión de KZgunea 

ZORTZIGARRENA. ERREGIMEN EKONOMIKOA 

Lankidetza-hitzarmen honek ez du alde sinatzaileen artean betebehar ekonomikorik sortzen. 

BEDERATZIGARRENA. IRAUPENA ETA ONDORIOAK 

Hitzarmenak lau urteko indarraldia izango du, sinatzen den egunetik kontatuta; hala ere, beste lau urteko luzapena izan dezake, 
betiere ekitaldi horretako Euskal Autonomia Erkidegoko aurrekontu orokorretan kreditu egokia eta nahikoa badago. 

HAMARGARRENA.-HITZARMENA AZKENTZEKO ARRAZOIAK 

Hitzarmen hau bi alderdiek hala adosten badute edo alderdietako batek bere kabuz erabakitzen badu baliogabetu ahal izango da 
beste aldeak bere betebeharrak betetzen ez baditu edo egokitzat jotzen duen beste edozein arrazoi gertatzen bada, betiere kontrako 
alderdiari gutxienez hiru hilabete lehenago jakinarazten badio. Krediturik ez egotearen edo hori murriztearen ondorioz hitzarmena ez 
luzatzea erabakitzen bada eta arrazoi horregatik azkentzen bada hitzarmena, Euskal Autonomia Erkidegoko Aurrekontu orokorrak 
argitaratu eta gero egingo da jakinarazpena. 

Hitzarmen honetako helburuak erdiesten badira, gertaera hori hitzarmen hau azkentzeko arrazoia izan daiteke eta, Kalitate Planean 
ezarrita dagoen EAEko hiru lurraldeetan ahalik eta jende gehienengana heltzeko helburu orokorra ardatz hartuta, ekipoak eta 
langileak KZgunea proiektuak bere zerbitzuak eman behar dituen beste udalerri batera eraman ahal izango dira. 

Hitzarmena azkentzeko arrazoia edozein dela ere, ez da ondare-ondoriorik egongo eta aldeetako bakoitzak proiektuari emandako 
baliabide eta ondasunen jabetza eta titulartasuna mantenduko du zentroa ixtea adostu ondoren. 

HAMAIKAGARRENA.- ERREGIMEN JURIDIKOA 

Hitzarmen hau izaera administratibokoa da, Sektore Publikoaren Prozedura Erkidearen urriaren 1eko 40/2015 Legearen 47. artikuluan 
lankidetza-hitzarmenetarako bereziki xedatutakoarekin bat. 

Sektore Publikoko Kontratuei buruzko azaroaren 8ko 9/2017 Legearen 6. artikuluan aurreikusitakoekin bat, hitzarmen hau Lege 
horren aplikazio-eremutik kanpo dago. 

HAMABIGARRENA. ARAZOAK KONPONTZEA 

Hitzarmen hau sinatuz, alderdiek hitzarmena betetzean sor daitezkeen gorabeherak elkarren arteko adostasunez konpontzeko 
konpromisoa hartzen dute. 

HAMAHIRUGARRENA.INFORMAZIOAREN BABESA ETA SEGURTASUNA 

Hitzarmen hau garatzean Datu pertsonalak babesteari eta eskubide digitalak bermatzeari buruzko abenduaren 5eko 3/2018 Lege 
Organikoak galdatzen dituen segurtasun neurriak hartuko dira, edo hori ordezkatzen duenean eta/edo hori garatzeko araudi 
osagarrian ezarritakoak. 

HAMALAUGARRENA. ALDAKETAK 

Hitzarmen honetan zehaztutako exekuzio baldintzetan eragina duten inguruabarrak aldatu egiten badira, baldintza horiek aldatu egin 
ahalko dira bi aldeek sinatutako eranskin baten bidez; horretan idatzitako puntuek jatorrizko testukoak ordezkatuko dituzte eta 
jatorrizko hitzarmenera gehituko dira, gainerako klausulei inolako aldaketarik eragin gabe. 

Programara bideratutako kredituan edo, efizientzia dela eta, kreditu hori KZguneen artean banatzeko moduan aldaketarik gertatzen 
bada, lanpostu-kopuruak, hezitzaile-kopuruak eta dedikazioak eta KZgunearen ordutegiak aldaketak jasan ditzakete proiektua 
indarrean dagoen artean. Alderdi horietako edozein aldatzeak ez du beste hitzarmen bat sinatzea edo hitzarmen hau aldatzea 
eskatuko. Udalerrian zentro berri bat zabaltzen bada indarrean dagoen hitzarmeneko eranskina aldatu beharko da, gorago adierazi 
bezala, besterik ez. 

 

1. ERANSKINA 

Dokumentu honetan jasota dauden zentroari buruzko datuak, hitzarmen hau sinatzen den unean. 

UDAL ETA GIZARTE-ETXEAREN KOKAPENA 

KZ zentroa Kalea /Zk. P.K. Tel. 

Aramaio Nardeaga, 36, 1. solairua (Kultur Etxea) 01160 945062555 

LANERAKO LEKUAK 

Gaur egun zentroak honenbeste lanerako leku dituzte, eta lehentasunez prestakuntza-jarduerak garatzeko erabiliko dira: 

KZ zentroa Lanerako leku kopurua: Aramaio 6” 

Besterik gabe, alkateak aurkezten du Ogasun, Antolaketa eta Funtzionamendu Batzordeak Udalbatzari 
egiten dion proposamena:  

“Lehena.- Onartzea hitzarmena sinatzea, Aramaioko Udalaren eta Eusko Jaurlaritzaren Informatika 
Elkartea, S.A. (EJIE)ren artean KZgunea zentroen irekiera, erabilera eta aprobetxamendua arautzeko, 
KZ ciudadan@ programaren esparruan. 

Bigarrena.- Alkatea eskuordetzea hitzarmena sinatzeko eta horri dagozkion eginbideak aurrera 
eramateko. 

Besterik gabe, alkateak bozketa deitu eta Udalbatzak, bertaratutako zinegotzien aldeko botoarekin, aho 
batez, Ogasun, Antolaketa eta Funtzionamendu Batzordearen proposamena, ONETSI ETA AKORDIO 
MAILARA JASO DU. 
 

6. BASO KUDEAKETA JASANGARRIKO PLANA BERRESTEA. 

Alkateak hitza ematen dio Santiago Balantzategi Beitia zinegotzi eta mendietako batzorde-buruari. 

Horrek, hitza hartu eta gogorarazten du, basoen antolamendua, kontserbazioa eta garapen jasangarria 
funtsezkoak direla ekonomia eta gizarte garapenerako eta ingurumena eta bizitzaren euskarri diren 
sistemak babesteko. Hartara, 2021eko apirilaren 29an, Aramaioko Udalaren eskaera sartu zela Arabako 
Foru Aldundiaren Erregistro Orokorrean, zeinaren bidez eskatu baitzuen onets zedila bere mendi 
publikoen Baso Kudeaketa Jasangarriko 04-4400 zenbakiko Plan Teknikoa. Mendi horien artean daude 
onura publikoko “Tellamendi” izeneko 268 mendia, onura publikoko “Durakogaina y Arangio” izeneko 269 
mendia eta onura publikoko “Murugain e Iturritxueta” izeneko 270 mendia. Hasieran, bertan jasotzen den 
partzela batekin zalantza agertu zuen Arabako Foru Aldundiak, partzela hori udalak eta aldundiak 
eratutako partzuergo baten bidez kudeatzen baita. Azkenean, hasierako dokumentuari baldintza bat 
gehitu zitzaion eta, horren bidez, partzuergo bidezko kudeaketa mantenduko da, egungo kudeaketaren 
iraupena amaitu arte.  

Nekazaritza Saileko Foru diputatuak, 2022ko uztailaren 7 ko, 258 Foru Aginduaren bitartez, laburbilduz, 
honakoa xedatu du: 

Lehenengoa. Hurrengo BKJPTa onestea, hogei urteko indarraldiarekin, eta bertan behera utzi ahal 
izango da BKJPTan jasotako jarduerei buruzko eta “hirugarren” eta “laugarren” puntuetan 
adierazitakoari buruzko ez betetze larriak eta/edo jakinarazi gabeak detektatzen direnean. 

Titularra: Aramaioko Udala 

04-4400 zenbakiko BKJPTa 

Idazketa data: 2020/12/01 

Indarraldia: 20 urte 

Udalerria: Aramaio 

Azalera guztira: 411,0067 ha (40 ha inguru Aramaioko Udalaren eta AFAren arteko 73 zenbakiko 
partzuergoari dagozkio, zeina AFAk kudeatzen baitu). 

Bigarrena.- Aramaioko udalerriko 2 poligonoko 112, 113, 121, 122, 124 eta 253 lurzatietan (73 zenbakiko 
Partzuergoa osatzen dute) kokatutako baso masen kudeaketari dagokionez (“Atxin” eta “Abaro” 
dermioak), 04-4400 zenbakiko BKJPTan adierazitako guztia AFAren kudeaketa tresna izango da, 
baina ez da inola ere nahitaez bete beharko. 

Hirugarrena.- Mendien martxoaren 26ko 11/2007 Foru Arauan ezarritako guztia bete beharko da; 
bereziki, V. tituluan (Mendien kudeaketa eta baliabideen aprobetxamendua) eta VI. tituluan 
(Oihaneztapenak, hobekuntzak eta babesa) adierazitakoa. 

Laugarrena.- Arabako Foru Aldundiko Natura Ondarearen Zerbitzuak bere txostenean ezarritako 
prebentzio eta zuzenketa neurriak bete beharko dira. 

Besterik gabe, alkateak aurkezten du Ogasun, Antolaketa eta Funtzionamendu Batzordeak Udalbatzari 
egiten dion proposamena:  

“Lehena.- Berrestea Baso Kudeaketa Jasangarriko 04-4400 zenbakiko Plan Teknikoari Arabako Foru 
Aldundiak emandako onarpena, jasotzen dituen baldintza berdinetan. 



 

 

zirriborroa 

Esp. kodea.: 2023APAK0001 Gaia: 2023/01/26 UDAL PLENOAREN OHIKO BILKURAREN AKTA 

 

10/11 

Bigarrena.- Interesdunei jakinaraztea.” 

Besterik gabe, alkateak bozketa deitu eta Udalbatzak, bertaratutako zinegotzien aldeko botoarekin, aho 
batez, Ogasun, Antolaketa eta Funtzionamendu Batzordearen proposamena, ONETSI ETA AKORDIO 
MAILARA JASO DU. 

 

 

7. GALDERAK ETA ESKAERAK. 

1.- Alkateak hitza hartu eta erantzuna ematen die, aurreko Udalbatzan EAJ-PNV udal taldeak, Pedro 
Elosegui González de Gamarra zinegotziaren bitartez, luzatutako galderei. Idatziz banatzen du egindako 
galderei erantzuna eta, ondoren, banan-bana azaltzen ditu. Ondorengoa da erantzuna, hitzez hitz: 

“Aramaioko osoko bilkurak 2022an onartutako txertaketen egoera: 

o Bixente Goikoetxearen estatua berriztu: eginda dago, ordainduta eta lortu zen diru 
laguntza justifikatuta. 

o K.E.-ko aretoan hobekuntzak: eginda eta ordainduta dago. 

o Santa Ana ermitari harria atera: eginda eta ordainduta dago. 

o Auzoetan buzoiak: jarrita daude eta martxan, ordainduta. 

o Farola berriak: Jarrita daude bai Zalgon eta baita plazako kalexka paraleloan, eta 
ordainduta. 

o Asfaltoa: azaroaren 11ean Yarritu enpresari esleitu zitzaion lan hau eta 
aurreikuspena da otsailean, eguraldia hobetzen denean, egitea lanak. 

o Maskulinitate tailerra: egin zen eta baita ordaindu ere. Balorazio ona egin dute 
parte hartzaileek. 

o DG2030 azterketa energetikoa: Hau ez da, ez egin ezta bideratu, DG2030koak 
aste honetan bidali digute hau lotzeko hitzarmena. 2023ko aurrekontuetatik joan 
beharko da. 

o Gazte txokoa: LA CUESTA Y MAZA enpresari esleitu zitzaion azaroaren 29an eta 
aste honetan bertan hasi dira lanekin. 

o Itur-zuriko ur arazoa: abenduan egin zen eta ordainduta dago. Badirudi arazo 
nagusia konpondu dela. 

o Correos paketeriarako buzoiak: hau ez da bideratu oraindik. Correosek bidali zuen 
buzoiak jartzeko kontratua ez zegoen udalei egokituta eta oraindik kontratu edo 
hitzarmen egokia ez dugu. 2023ko aurrekontutik bideratu beharko da hau. 

o Anbulatorioko arrapala: egin zen, ordaindu zen eta Osakidetzatik diru laguntza bat 
ere lortu da lan honentzako.” 

2.- Alkateak hitza hartu eta erantzuna ematen dio, aurreko Udalbatzan EAJ-PNV udal taldeak, Pedro 
Elosegui González de Gamarra zinegotziaren bitartez, luzatutako eskaerari. Idatziz banatzen du 
egindako eskaeraren erantzuna eta, ondoren, azaldu egiten du. Ondorengoa da erantzuna, hitzez hitz: 

“Parke eolikoaren inguruko galderak: 

Arlo honetan galdera zuzen asko zuzentzen zaizkit niri alkate gisa, baina lehenengo eta 
behin argitu behar dut guk hasieratik talde bezala jardun dugula eta erantzunak talde 
honen izenean emango ditudala. 

Energia berriztagarriak ezinbestekoak dira eta baita eredu aldaketa bat, bizi garen mundu 
hau guztiz ez hiltzeko eta gure hurrengoei ahalik eta mundu txukunena uzteko, nahiz eta 
berandu gabiltzan. 

Zentzu horretan, gure udalerriari dagokionez pausu ezberdinak ematen ari gara eta 
espero dugu eraikin publikoen autokontsumoarekin hasita eta eraikin bakoitzaren 

azterketa eta plan energetikoak aurrera eramanez, pausuz pausu, eta gure baliabideek 
uzten diguten erritmoan bide onean goazela. 

Bestalde, gure udalerritik kanpoko estrategia energetikoaren inguruan, gainontzeko 
estrategia orokor denekin pasatzen den bezala, gure ustez, ez da kontuan hartzen herri 
txikion errealitatea, eta plangintzarik ez badago okerragoa da oraindik. Leku egokia omen 
gara tren bat pasatzeko edota eolikoak jartzeko, baina aldi berean gure egunerokotasuna 
gero eta estuagoa da, gero eta baliabide eta zerbitzu gutxiago ditugu ez garelako 
negozio eremu. Eta kontrara ez da kontuan hartzen, gure kasuan adibidez, ditugun baso 
guztiekin, lurralde historikoari edo inguruari egiten diogun ekarpena. 

Aramaion egin nahi den parke eolikoaren inguruan sortu den saltsaren aurrean, eta 
ikusita gainera legealdi amaieran gaudela, uste dugu ez Aramaiori ezta aramaioarroi ere, 
ez digula ezer onik ekarriko gure gaindi dagoen BAI/EZ joko mediatiko horretan sartzea. 

Horregatik, aurrez adierazi dugun bezala, herritarren iritzia jasoko dugu ahalik eta finen, 
eta hori izango da udal honen iritzia. Horretarako, lehenengo otsailean bilera bat deituko 
dugu eta bertan, dugun informazioa eman, jendearen kezkak eta falta duten informazioa 
zein den jaso eta iritzia jasotzeko prozesua nola egingo dugun azalduko dugu. Zentzu 
honetan bidaliko zaizue zuei ere deialdia eta eskertuko genizueke zuek ere herritarren 
ordezkari zareten heinean, parte hartu eta iritzia ematea. 

EHBilduk, beste leku batzuetan esan edo esan ez duenaren horretan ez gara sartuko, 
guk dakigunez ez du inon esan alde dagoenik, eta tokian toki ematen ari dira 
hausnarketak. Gure bidea azaldu dizuedan hori izango da zentzu horretan. 

Eta azken galderari dagokionez, udal honek, gainontzeko gauzetan bezala, tramitazioa, 
legeak esaten duen bezala egingo du. Hala ere, jakin, honetan ere horrenbeste lege 
aldaketa dagoenez, besteak beste, Tapia legeak udal eskumenak murriztu zituen, berriro 
ere gure baliabide urriak erabili behar izaten gabiltzala tramitazioaren nondik norakoak 
abokatuarekin argitu nahian. 

Aramaion, 2023ko urtarrilaren 26an 

Aramaioko Udal Gobernua” 

Pedro Elosegui González de Gamarra zinegotziak hitza hartu eta, adierazten du, erantzunak irakurri eta 
aztertu egingo dituztela. Hala ere, “bote prontoan” gauza pare bat komentatzea nahi dituela. Batetik, 
ados dagoela, kontua asko mediatizatu dela eta ez diola eskerrik egiten; halaber, herritarren partehartzea 
eta iritzia entzutea ezinbestekotzat jotzen duela. Eta, bestetik, Tapia legeak ez dituela eskumenak 
murriztu; aldiz, guztion interesa, interes orokorra jartzen duela gainetik. Bestela, azkenean, betikoa 
gertatzen dela eta "not in my back yard" gailentzen dela. 

 

 

 

 

 

Azkenik, eztabaidatzeko beste gairik ez dagoenez, alkateak bukatutzat eman du osoko bilkura hau, 
goiburuan adierazitako egunean eta orduan, eta nik Aramaioko bitarteko idazkari-kontuhartzaileak, hala 
ziurtatzen dut, alkatearen oniritziarekin. 

 

 

 
 


